
Балалар  бәхет чыганагы гына түгел,

балалар – ул сезнең хезмәт белән булдырылган бәхет ...

Казан – 2017

      “Тәрбия – бөек эш: аның  белән кеше язмышы хәл ителә”

                                                                                Б.Г.Белинский

Тәрбиягә бала алучы  гаилә (приемная семья)  баланы (балаларны) тәрбиягә алу шартнамәсе нигезендә төзелә. Шартнамә опека һәм попечительлек органы һәм асрамага бала  алучы ата-аналар арасында төзелә. Опека һәм попечительлек органы булачак ата-аналарга кабул ителгән үрнәк нигезендә таныклык бирә.

      Тәрбиягә бала алучы  гаилә  ата-анасыз калган балаларны тәрбиягә алуның бер формасы булып тора.      Ата-анасыз калган баланы (балаларны) тәрбиягә алырга теләгән гражданнар (ир белән хатын яки ялгыз яшәүче гражданнар)  тәрбиягә бала алучы (приемные) ата-аналар  дип аталалар; асрамага алынган  бала (балалар) - тәрбиягә алынучы бала (балалар), ә  яңа төзелгән гаилә тәрбиягә бала алучы гаилә дип атала.

      Тәрбиягә бала алучы ата-аналар тәрбиягә алынучы балага (балаларга) карата опекага алучы ( попечитель) хокукларына һәм бурычларына ия булалар.

     Тәрбиягә бала алучы гаиләдә гомуми балалар саны (үз балалары һәм тәрбиягә алынучы балалар белән бергә), кагыйдә буларак, 8 кешедән артмаска тиеш.

    Балаларны гаиләгә урнаштыру Россия Федерациясе законнарындагы алимент һәм мирас буенча ата-аналар һәм тәрбиягә алынган балалар арасында хокукый мөнәсәбәтләр тудырмый.
Нинди балаларны алмаш гаиләләргә

тәрбиягә бирергә була ?

      Бу, беренче чиратта, ниндидер сәбәпләр (яше яки авырулары) аркасында уллыкка биреп булмый торган балалар.

     Тәрбиягә бирелгән балада (балалар) Россия Федерациясе законнары нигезендә үзенә тиешле алимент, пенсия ( тәэмин итүчесен югалтканда, инвалид булганда)  һәм башка социаль түләүләр, компенсацияләр алу хокукы саклана, ул акчалар бала (балалар) исеменә банкта ачылган исәп-хисап счетына күчерелеп барыла.

Балигъ булмаган баланың  торак шартлары

      Баланың (балаларның) торакка хокукы яки торактан файдалану хокукы саклана; торагы булмаган очракта аңа, торак законнарына туры китереп, яшәү урыны бирелергә тиеш ( торак булдыру өчен баланы 33 кв.м зурлыгындагы  торак  бәясе күләмендә субсидия алуга хокук бирүче сертификат алырга чиратка куярга тиешләр).  

     Әгәр 2005 елның 1 мартына кадәр социаль наем шартнамәсе нигезендә алынган торакта балигъ булмаган бала (балалар) гына яшәп калса, тәрбиягә бала алган ата-аналар торак урынын ятим һәм кайгыртучысыз калган балаларга хосусый милек итеп күчерү буенча өч ай эчендә шартнамә төзергә бурычлы (“Россия Федерациянең торак фондын хосусыйлаштыру” Законы,  2, 4  маддәләр)

     Опекун карамагындагы баланың керемнәре, шул исәптән  алимент, пенсия һәм башка социаль түләүләр, шулай ук хосусый милеген файдаланудан алган керемнәре (мөстәкыйль файдаланырга хокуклы булган керемнәреннән тыш) опекун яки тәрбия итүче тарафыннан бары тик опекага алынган бала файдасына гына, опека һәм попечительлек органы рөхсәте белән генә тотылырга тиеш.

   Опекунның, баланы тәрбия итүченең, опека һәм попечительлек органы рөхсәтеннән башка, тәрбиягә алынган баланың мөлкәтен сатарга, алмаштырырга, бүләк итәргә; арендага, түләүсез файдалануга, залогка бирергә;  бала (балалар) хокукларын чикли торган төрле килешүләр төзергә хокукы юк. Опекага алынган баланың  (балаларның) мөлкәте, милке белән идарә итү тәртибе “Опека һәм  попечительлек турында” гы  Федераль законда каралган.

   Опекунның, баланы тәрбия итүченең, аларның якын туганнарының тәрбиягә алган бала (балалар) белән үзара шартнамәләр төзергә хаклары юк. Моңа, искәрмә буларак, тәрбиягә алган балага (балаларга) бүләк итеп яки бөтенләйгә аның карамагына тапшырылган мөлкәт керми.

Тәрбиягә бала алган гаиләләргә түләүләр

     Баланы тәрбиягә алганда рәсмиләштерү вакытында  бер мәртәбә генә бирелә торган пособие – 16427,90  сум.

    Җирле опека һәм попечительлек органына яшәү урыны буенча түбәндәге документлар ташырыла:

1) акчалата ярдәм (пособие) билгеләүне сорап гариза;

2) баланы гаиләгә тапшыру турындагы шартнамәнең күчермәсе;

3) ата-аналары яки тәрбиячеләре юклыгын раслаучы документлар (ата-ананың үлеме турындагы таныклык, ата-ана хокукларыннан мәхрүм итү турында суд карары, табылган баланы рәсмиләштерүче акт, ата-аналарның баланы уллыкка алырга ризалыгы турында гариза, ата-ананың иректән мәхрүм итү урыннарында булу-булмавы турында белешмә, ата-ананың сәламәтлеге турында медицина белешмәсе, ата-ананың яшәү урынын ачыклап булмау турында эчке эшләр бүлегеннән  белешмә).

         Педагогик яки медицина белемле тәрбиягә бала алган ата-аналарга Федераль законда билгеләнгән иң түбән хезмәт хакының 50 % күләмендә өстәмә түләү каралган. Бүгенге көндә иң түбән хезмәт хакының күләме айга 7500,00 сум тәшкил итә.

     Тәрбиягә бала алган ата-аналарның теләге буенча биреләсе акчалата пособие атасына яки анасына гына, яки ата-аналарның икесенә дә үзләре билгеләгән пропорциядә бирелергә мөмкин.

    Ата-аналар тарафыннан үзара килешкән акчалата ярдәм тәрбиягә бала алган гаиләгә баланы тапшыру шартнамәсенә язылып куела (Татарстан Республикасы Гаилә кодексы, 146 маддә).

      Гражданнарга башкарган эшләре, күрсәткән хезмәтләре өчен хокукый шартнамәләр буенча бирелә торган акчалата түләүләр  өчен Россия Федерация Пенсия фондына иминият (страховка) взнослары түләнгәнлектән, аларның асрамага алган баланы карау-тәрбияләү вакытлары пенсиягә чыкканда гомуми эш стажына кертелергә мөмкин.

     Бу күрсәтелгән категорияле гражданнарга стаж исәпләгәндә документлар: аларга баланы (балаларны) тәрбиягә бирү турында шартнамә (аның үтәлеше турындагы тамга белән) һәм Россия Федерациясе Пенсия фондына иминият взнослары түләгәнгә белешмә нигез булып тора. Шулай ук 2001нче елның 1 нче гыйварыннан башлап бердәм социаль налог түләү турында да белешмә  кирәк.

· Мәктәпкәчә яшькә кадәрге баланы тәрбияләгән өчен айлык акчалата ярдәм – 7989 сум.
· Мәктәп яшендәге  баланы тәрбияләгән өчен – 9214 сум.

Ата-ана тәрбиясеннән мәхрүм калган балаларга ташламалар:

· Югары һәм махсус урта белем бирү йортларына  укырга кергәндә ташламалар (1- югары белем, 2 махсус урта белем алырга хокуклылар);

· Суворов училищесына һәм кадет мәктәбенә кабул иткәндә ир балалар өчен ташламалар;

· Югары һәм һөнәри уку йортларына укырга кергәндә әзерлек курсларына йөрү бушлай (08 .12.2004, “Татарстан Республикасы халкына адреслы социаль ярдәм күрсәтү турында”  ТР Законы №63-ЗРТ).

Өч һәм аннан күбрәк балалы гаиләләргә ташламалар:

    Татарстан Республикасында 18 яшькә кадәрле өч һәм аннан да күбрәк балалы гаиләләр күп балалы гаиләләр булып санала, моңа үзләренең һәм асрамага алган балалары да керә. (ТР ГК, 150  маддә)

· Халыкка коммуналь хезмәт күрсәтү буенча урнаштырылган норматив чикләрдә коммуналь хезмәтләргә түләү чыгымнарына 30% күләмендә субсидия, ә үзәкләштерелгән җылылык системасы булмаган үз йортларында торучы гаиләләргә халыкка ягулык сату буенча урнаштырылган нормадан 30% күләмендә субсидия;

· Торакка түләү чыгымнарына социаль норма чикләрендә 30% күләмендә субсидия;

· Гомуми урта белем мәктәбе, шулай ук башлангыч һәм урта һөнәри белем бирүче уку йортларында укучыларга 18 яшьләре тулганчы транспортта йөрү өчен айлык субсидия.

       Югары һәм урта  һөнәри белем бирүче дәүләт һәм муниципаль уку йортларында белем алучы ата-ана тәрбиясеннән мәхрүм калган балалар тулысынча дәүләт
тарафыннан тәэмин ителәләр, шулай ук аларга түбәндәге социаль ярдәм итү чаралары бирелә:

· белем бирү йортларында билгеләнгән стипендия күләменнән 50% тан да ким булмаган айлык стипендия;

· өч стипендия күләмендә уку-язу әсбаплары, дәреслекләр булдыру өчен еллык акчалата ярдәм;

· өс һәм аяк киемнәре, йомшак инвентарь һәм җиһазлар; шулай ук уку йортын тәмамлаганда бер мәртәбә бирелә торган акчалата ярдәм белән тәэмин итү каралган. (08.12.2004, “Татарстан Республикасы халкына адреслы социаль ярдәм күрсәтү турында”  ТР Законы №63-ЗРТ).

   Тәрбиягә бала алган ата-аналарның берсенә инвалид бала (балаларны) карау өчен, язма гариза нигезендә, айга дүрт өстәмә түләүле ял көне бирелә; аларның дүртесен дә ата-аналарның берсе яки, көннәрне үз теләкләре белән үзара бүлешеп, икесе дә файдалана алалар. Һәр өстәмә ял көне өчен түләү Федераль Закон белән билгеләнгән күләмдә һәм тәртиптә башкарыла.

Тәрбиягә бала алучы гаиләгә баланы тапшырганда кирәкле документлар

    Опека һәм попечительлек органы, шулай ук тәрбия һәм сәламәтләндерү-профилактика һ.б. шундый халыкны социаль яклау учреждениеләре администрациясе тәрбиягә бала алучы гаиләләрнең әти-әниләренә тәрбиягә бирелә торган һәр бала өчен түбәндәге документларны тапшыра:

· туу турында таныклык;

· баланың сәламәтлеге турында бала үсеше картасы күчермәсе;

· баланың белеме турында документ (мәктәп яшендәге бала өчен);

· әти-әниләре булмауны раслаучы яки әти-әниләре тарафыннан тәрбияләнмәгәнен дәлилләүче документлар (үлү турында таныклык күчермәсе; бала хокукларыннан мәхрүм итү турында суд карары: суд хөкеме: авыру, ата-аналарны эзләү турында һ.б. шундый белешмәләр;

· баланың абый-энеләре, апа-сеңелләре булуы һәм аларның яшәү урыны турында белешмә;

· баланың мөлкәтен, милкен хисапка алу исемлеге, аларның сакланышы өчен җаваплы затлар турында мәгълүмат;

· балигъ булмаган баланың элеккеге яшәү урынын беркетү турында документ (яки баланың яшәү урыны булмау турында);

· алимент түләтү турында суд карары күчермәсе; пенсия хокукын раслаучы документ; пенсия алучы баланың пенсия кенәгәсе; банкта бала исеменә ачылган счет булу-булмавы турында документ.

Опека һәм попечительлек органнары тарафыннан тәрбиягә алынган балигъ булмаган балаларның яшәү шартларын тикшерү, опекун һәм бала тәрбияләүче затлар тарафыннан балигъ булмаган баланың хокукларын һәм законлы мәнфәгатьләрен саклау, аның мөлкәте, милкенең сакланышы, шулай ук опекуннар һәм бала тәрбияләүчеләр тарафыннан үз вазыйфаларын башкару буенча таләпләрнең үтәлеше кагыйдәләре

    Планлы тикшерүләр опека һәм попечительлек органы акты нигезендә опека һәм попечительлек органының вәкаләтле белгече тарафыннан үткәрелә.

    Баланы опекага яки тәрбиягә алганда планлы тикшерү тәрбияләнүче янына бару формасында (посещение) үткәрелә:

1.  опека һәм попечительлек органы тарафыннан опекун билгеләү карары кабул ителгәннән соң беренче айда 1 тапкыр;

2. опека һәм тәрбия итүче орган тарафыннан опекун билгеләү карары кабул ителгәннән соң беренче ел дәвамында 3 айга 1 тапкыр;

3. опека һәм тәрбия итүче орган тарафыннан опекун билгеләү карары кабул ителгәннән соң икенче һәм калган елларда 6 айга 1 тапкыр.
Уллыкка бала алу, опека һәм попечительлек республика үзәгендә түбәндәге белгечләр эшли:
.  юрисконсульт;

.  психолог;

.  социаль педагог.
Без Сезгә һәрвакыт ярдәм күрсәтергә әзер:

.  хокукый ярдәм;

.  һөнәри психологик ярдәм;

.  педагогик ярдәм.

Мәгълүматлар өчен телефоннар:
 (843) 533-00-79

(843) 533-00-81

(843) 533-00-83

Безнең адрес:

Казан шәһәре, Социалистическая урамы, 5 йорт

( “Соц. шәһәр” тукталышы, “Авиатөзелеш” метросы)

                                  телефоннар: (843) 533-00-79

                                                         (843) 533-00-81

                                                         (843) 533-00-83

Почта адресы: 420036, Казан шәһәре, а/я 33

Эш вакыты:

Сәг. 8.30 дан 17.00 гә кадәр

(шимбә һәм якшәмбедән кала һәркөн).

